RAPORT

MBI PROJEKTLIGJIN E ORGANIZIMIT DHE FUNKSIONIMIT TE QEVERISJES VENDORE

1. Risit e ligjit
· Ligji vendos një raport te qarte normativ te marrëdhënieve midis qeveris qendrore dhe asaj vendore. Kjo duket qarte ne atë qe ka te beje me funksionet e qeverisjes vendore si dhe ne pjesën e buxhetimit.
· Ligji ka si risi edhe rritjen e transparencës dhe pjesëmarrjes se qytetareve ne vendimmarrje. Një kre i veçantë i dedikohet transparencës dhe te drejtës se qytetare . Ne ketë kre ne nene te veçanta njihet e drejta e iniciativës se qytetareve per te propozuar projektakte  per vendimmarrje nga këshilli bashkiak. Njëkohësisht njihet  si detyrim  futjen ne procesin e shqyrtimit  dhe miratimit nga ana e këshillit  te projektateve te propozuara nga qytetaret.
· Qeverisjes vendore mund ti delegohen funksione te tjera vetëm me ligj dhe duke parashikuar efektet financiare dhe burimin e mbulimit te tyre.

· Ne marrëdhënien midis institucioneve te qeverisjes qendrore dhe asaj vendore  është parashikuar informimi qe organet e pushtetit vendor duhet te bëjnë si detyrim dhe parashikimin e sanksionit per shkeljen e detyrimit te informimit.

· Është suprimuar ideja e funksioneve te përbashkëta.
· Koncepti i decentralizimit asimetrik te funksioneve dhe kompetencave është një tjetër risi ne këtë ;ligj.

· Ligj sjell një klasifikim te ri te kompetencave te njësive vendore. Kompetencat klasifikohen ne; i)kompetenca per te administruar dhe ii)kompetenca per te rregulluar..
Ne financat vendore 

· Përcaktohet shume e transfertes se pakushtëzuar e cila do jete ne përqindje mbi nivelin e te ardhurave publike te buxhetit te shtetit.
· Krijimi i fondit social lokal.

· Huamarrja vendore do pjesë e veçante e huamarrjes veças per pushtetin vendor .

Organizimi administrativ.

· Niveli i pare Bashki (61). Bashkitë përbehen nga disa njësi administrative, njësite administrative përbehen nga qytete dhe/ose fshatrat. Niveli i dyte qeveris vendore është qarku (12).

· Funksioni i këshilltarit do te jete funksion pa shpërblim.

· Forcimi i rolit te kryetarit te bashkisë.

· Krijimi strukturave komunitare ne qytete, ne formën e këshillave komunitare te lagjeve dhe mekanizimin e lidhjes komuniater.
2. Rekomandimet

· Rishikimi i konceptit te funksioneve te  përbashkëta.
· Rishikimi i kompetencave të kryetari të bashkisë me ato te këshillit te bashkisë. Duhet synuar qe te vendosen ekuilibret e nevojshme ne ballancimin e ketyre kompetencave por gjithnje duke prevaluar kompetencat e keshillit.
· Zgjerimi i konceptit te tarifave publike duke synuar qe te respsktohet parimi i mbulimit te kostove te sherbimeve publike.

· Buxheti afatmesëm duhet te futete si nje sinturment i rendeishem i financave publike ne nivel vendor.
· Planet strategjike dhe lidhja e tyre me Projektbuxhetin Aafatmesem ( PBA-në).

· Zhvillimi dhe qartesimi i konceptit te decentralizimit asimetrike me kushte qe te mos e cenojnë parmin e barazisë se autonom se vendorei.

· Rishikimi i kompetencave ne fushen e sherbimeve publike.

· Riklasifikimi dhe definimim i koncepteve te detyres, kompetences dhe funksioneve.
· Nje nene i veçante duhet te percaktoje detyrimin per te nxjerr akte ligjore dhe nenligjore per zbatimin e ketij ligji.
3. Rekomandimet konkrete (si ndërhyrje në projektligj)
· Lidhur me nenin 2 “Përkufizime”, shprehemi se duhen shtuar përkufizimet për termin “kompetencë” dhe “detyrë”. Ky sugjerim bëhet duke marrë parasysh faktin, se shumë funksione mund të konsiderohen kompetenca, në rastin kur njësive të qeverisjes vendore mund ti jepet me ligj autoriteti për kryerjen e një funksioni. 
· Në lidhje me konceptin e “decentralizimit asimetrik”, duhet të jetë i shpjeguar më qartë dhe i përcaktuar në ligj, duke mos cënuar parimin e autonomisë së barabartë për të gjithë.
· Gjithashtu, nuk duhet hequr nga ligji koncepti i funksioneve të përbashkëta, për arsye se fushat, funksionet dhe kompetencat nuk janë të përcaktuara qartësisht në lidhje me shërbimet e ndryshme publike si p.sh: arsimi, mbrojtja e mjedisit, mbrojtja sociale dhe duke vlerësuar stadin aktual të zhvillimit të këtyre sektorëve, gjykojmë se është i nevojshëm koncepti i funksioneve të përbashkëta.
· Në nenin 7 “Organet e njësive të qeverisjes vendore”, propozojmë të shtohet një pikë 6  pas pikës 5 me këtë përmbajtje: 

“Në përcaktimin e Nëpunësit Autorizues dhe Nëpunësit Zbatues të niveleve të ndryshme për njësitë e qeverisjes vendore, duhet të respektohen kërkesat e ligjit të Menaxhimit të Sistemit Buxhetor në Republikën e Shqipërisë dhe të Ligjit të Menaxhimit Financiar dhe Kontrollit”.
· Lidhur me nenin 11, në funksion të parimit të qartësisë ligjore dhe evitimit të  interpretimeve subjektive, sugjerojmë që në pikën 4 të hiqet termi “në vazhdimësi” duke përcaktuar konkretisht numrin e rasteve të moszbatimit të detyrimit për informim, të cilat do të përbënin shkelje të rëndë të ligjit.
· Lidhur me nenin 17, pika 3 në të cilën parashikohet mundësia e bërjes së mbledhjeve me dyer të mbyllura, sjellim në vëmendje që neni 23, pika 3 e Kushtetutës, parashikon që “Kujtdo i jepet mundësia të ndjekë mbledhjet e organeve të zgjedhura kolektive”, ndërkohë që kufizime të së drejtave të njohura në Kushtetutë mund të vendosen vetëm me ligj nëse plotësohen kushtet e përcaktuara në nenin 17 të Kushtetutës.
· Në kreun VII, ku përcaktohen funksionet dhe kompetencat e njësive të qeverisjes vendore, mendojmë se, klasifikimi i kompetencave duhet të jetë më i detajuar, në mënyrë që funksioni të dalë i qartë në lidhje me faktin se kush e ushtron dhe në çfarë forme.
· Lidhur me pikën 12, neni 23 mbi funksionet e veta të bashkive në fushën e infrastrukturës dhe shërbimeve publike, sugjerojmë që të shtohet ose të riformulohet kjo pikë duke pasur parasysh se në bashki do të bëhet transferimi i personelit mësimor në arsimin parashkollor dhe personelin jomësimor në arsimin parauniversitar. Në nenin 23 pika 12 përcaktohet se bashkitë janë përgjegjëse vetëm për sistemin arsimor parashkollor në kopshte dhe çerdhe dhe për këtë arsye duhet rishikuar kjo pikë.
· Në nenin 23, sugjerojmë të shtohet funksioni i transferimit të rrugëve rajonale dhe rurale te bashkitë, pasi nuk është i përcaktuar në këtë nen. Gjithashtu mendojmë se, në këtë nen duhet të zgjerohen dhe saktësohen funksionet e bashkive në fushën e shërbimeve publike, kryesisht në lidhje me menaxhimin e mbetjeve të ngurta.
· Në nenin 34 “Parimet themelore të financave të qeverisjes vendore”, mendojmë të shtohet  edhe parimi i qeverisjes vendore “financa ndjek funksionin” që do të thotë se detyra, kompetenca dhe funksione, të cilat mund të decentralizohen në qeverisjen vendore duhet të shoqërohen me burimin financiar.
· Në lidhje me emërtimin e nenit 35 “Të ardhura që rrjedhin nga burime vendore”, sugjerojmë të ndryshohet në: “Të ardhurat që rrjedhin nga burimet e veta vendore”. 
Lidhur me parashikimin e pikës 1/e dhe 3 ku parashikohet e drejta e bashkive për të vendosur taksa, tarifa vendore dhe për të përjashtuar nga pagimi i tyre kategori të caktuara sjellim në vëmendjen tuaj nenin 155 të Kushtetutës sipas të cilit: “Taksat, tatimet dhe detyrimet financiare kombëtare e vendore, lehtësimi ose përjashtimi prej tyre i kategorive të caktuara të paguesve, si dhe mënyra e mbledhjes së tyre caktohen me ligj”. Pra duhet të përcaktohen edhe kadegoritë  në këtë ligj.
Në bazë te ligjit për taksat vendore, njësive vendore i është njohur e drejta për të përcaktuar nivelin dhe bazën e taksave, të cilat janë përcaktuar shprehimisht në ligj. Pas pikës 3 sugjerojmë të shtohet paragrafi me këtë përmbajtje “Baza e taksave dhe tatimeve vendore, si dhe kufijtë maksimalë dhe/ose minimalë të nivelit të tyre vendosen me ligj të veçantë.  Njësitë e qeverisjes vendore kanë të drejtë të zbatojnë ose jo një taksë ose tatim vendor të përcaktuar. Kur ato e zbatojnë tatimin ose taksën vendore, ushtrojnë të drejtën e vendosjes së nivelit, si dhe të mënyrave të mbledhjes dhe administrimit të tyre brenda kufijve dhe kritereve të përcaktuara në ligjin përkatës”. 
· Germa e) e pikës 1 së nenit 35, që thotë se: “bashkia mund të vendosë taksa tarifa vendore” të riformulohet duke thënë “bashkia mund të vendosë taksa dhe tarifa të tjera vendore”.
· Duke marrë në konsideratë eksperiencën e fituar gjate këtyre viteve në drejtim të mbledhjes dhe administrimit të tarifave vendore, në projektligj koncepti i tarifave duhet të trajtohet më gjerë.

· Lidhur me pikë b) të nenit 37, shprehemi se duhet riformuluar: “Transferta e pakushtëzuar që jepet nga qeveria qendrore te njësitë e qeverisjes vendore për financimin e funksioneve të veta, si dhe për arritjen e barazisë së shpërndarjes së burimeve financiare mes njësive të qeverisjes vendore”. Transferta e pakushtëzuar caktohet si përqindje fikse kundrejt të ardhurave të qendrueshme publike. Transferta do të shpërndahet me formulë, ku kriteret kryesore të saj do jenë  pjesë e ligjit për financat vendore”.
· Në pikën 1 të nenit 38 mendojmë të bëhet ndryshimi i termit “ndarja e të ardhurave kombëtare”, në “të ardhura që rrjedhin nga burime kombëtare”, për të përdorur të njëjtin emërtim si në nenin 37. 
· Pikë 2  e nenit 38 mendojmë se duhet të ndryshohet pasi, në burimet e veta vendore të qarkut janë përfshirë transferta e pakushtëzuar dhe transferta e kushtëzuar, të cilat janë të ardhura që rrjedhin nga burime kombëtare dhe jo burime të veta (referuar edhe nenit 3 , germa b) dhe c) e pikës 1).
· Në një pikë të veçantë duhet të theksohet se të ardhurat e veta të njësive të qeverisjes vendore (të ardhurat nga taksat dhe tarifat vendore, të ardhurat nga transferta e pakushtëzuar, donacione dhe dhurata te ndryshme) të papërdorura brenda vitit fiskal trashëgohen në vitin tjetër fiskal.
· Lidhur me pikën 2 të nenit 40, ku përcaktohet se kryetari i njësisë së qeverisjes vendore autorizon kryerjen e shpenzimeve deri në limitet e përcaktuar në buxhetin e vitit të mëparshëm, sugjerojmë të riformulohet dhe të harmonizohet me nenin 37 të ligjit nr. 9936/2008, ku citohet se: Kryetari i njësisë së qeverisjes vendore autorizon të kryen çdo muaj shpenzime deri në 1/12 e shpenzimeve faktike të buxhetit vendor, në vitin buxhetor paraardhës,  për arsye se nuk del qartë nga formulimi.
· Në pikën 4 të nenit 40, termi “transferim i fondeve” të zëvendësohet me termin  “rishpërndarje”, bazuar në nenin 44 “Rishpërndarja e fondeve buxhetore”, të  ligjit nr 9936 “Për menaxhimin e sistemit buxhetor në Republikën e Shqipërisë”. 
· Lidhur me pikën 5 të nenit 41, sugjerojmë të harmonizohet me parashikimet e nenit 6  “Buxheti vendor”, të Kreut II të ligjit nr 9936/2008, “Për menaxhimin e sistemit buxhetor në Republikën e Shqipërisë”, sipas të cilit: “Buxheti vendor përfshin një fond rezervë dhe një fond kontingjence, të pashpërndarë, i cili miratohet nga këshilli i njësisë së qeverisjes vendore në vendimin e buxhetit vjetor, deri në masën 3 për qind të vlerës së përgjithshme të fondeve të miratuara, duke përjashtuar transfertat e kushtëzuara”.
· Në nenin 43 “Auditimi i brendshëm dhe i jashtëm”, ku përmendet krijimi i Komisionit të Financave, i cili do të veprojë gjatë kohëzgjatjes së mandatit të këshillit, sugjerojmë të shtohet një pikë ku të përcaktohet përbërja e këtij komisionit. Nëse, Komisioni i Financave do të veprojë si një strukturë audituese e brendshme sjellim në vëmendjen tuaj kriteret e ngritjes së strukturave të Auditimit të Brendshëm dhe procedurat për kryerjen e këtij kontrolli janë të përcaktuara në ligjin nr. 9720, datë 23.4.2007 "Për Auditimin e Brendshëm në Sektorin Publik", i ndryshuar , Vendimi nr. 212, datë 30.3.2012 “Për miratimin e kritereve për ngritjen e njësive të auditimit të brendshëm në sektorin publik”. Në një nen të veçantë mund të jepet edhe koncepti i kontrollit të brendshëm dhe i inspektimit financiar publik.
· Në nenin 47 “Papajtueshmëria e funksionit të këshilltarit”, të Kreut X, sugjerojmë që përmes një pike shtesë të parashikohet rasti, ku kryetari i Këshillit Bashkiak është njëkohësisht edhe kryetar i Këshillit të Qarkut.
· Në lidhje me nenin 54 “Detyrat dhe kompetencat e Këshillit Bashkiak”, mendojmë se duhet të pasqyrohet balanca dhe ekuilibri midis kompetencave të Këshillit të Bashkisë dhe kryetarit duke prevaluar të parat.
· Sipas nenit 64 të projektligjit propozohet, që struktura organizative e bashkisë të miratohet nga kryetari i bashkisë. Meqenëse nëpunësit e bashkisë kanë dhe do të vazhdojnë të kenë të drejtat dhe detyrimet ligjore, që parashikon statusi i nëpunësit civil dhe për të garantuar një qëndrueshmëri në strukturat e bashkisë dhe të ofrimit të shërbimeve publike për qytetarët, vlerësojmë, që edhe kjo kompetencë së bashku me kompetencën e caktimit të numrit të punonjësve të jetë kompetencë e këshillit të bashkisë. 
· Në nenin 64, pika ç) të projektligjit, pas togfjalëshit “...ekonomiko-financiar...”, sugjerojmë të shtohet togfjalëshi “...dhe për funksionimin e kontrollit të brendshëm...”
· Në përfundim konstatojmë se në këtë ligj, në kreun për financat e njësive të qeverisjes vendore, duhet trajtuar koncepti i përgatitjes së  Programit Buxhetor Afatmesëm nga njësitë e qeverisjes vendore, si dhe planet strategjike, lidhja e tyre me PBA-në, si gjejnë pasqyrim këto plane te zhvillimi i njësive vendore. Kjo për arsye se, nëpërmjet programit buxhetor afatmesëm dhe planeve strategjike, njësitë vendore duhet të tregojnë se procesin e arritjes së objektivave të tyre strategjikë, e realizojnë duke lidhur politikat me burimet financiare të disponueshme jo vetëm për vitin e ardhshëm, por edhe në planin afatmesëm.
· Në përputhje me nenin 118 të Kushtetutës, sugjerojmë që projektligji të parashikojë në një nen të veçantë aktet nënligjore, që do të nxirren në bazë dhe për zbatim të këtij ligji, si dhe afati për miratimin e tyre. 

